
ГОЛОС  САМУРА

 

СУВАРИН
 ТЕБРИК

ГЬУЬРМЕТЛУ РАЙОНЭГЬЛИЯР!
23- февраль Ватан хуьзвайдан югъ я.
Им неинки ял ядай югъ я, и югъ чи уьл-

кведа чIехи суваррикай сад я. Россиядин
Федерациядин Дибдин законда Ватандин,
хайи халкьдин хатасузвал хуьн гьар са
гражданиндин пак тир буржи ва намусдин
кар тирди къейднава. Ватандин, хайи
халкьдин хатасузвал хуьн патал къайгъу
чIугун вири девирра кьилин месэла яз хьа-
на, инлай кьулухъни яз амукьда.

Чаз идалди чи Ватандин хатасузвал ва
азадвал хуьдай бес кьадар къуват авайди
къалуриз кIанзава.

Дуьньядин тарихда чпиз тешпигь ава-
чир гьунаррин, инсанпересвилин, дурумлу-

вилинни дуствилин дерин гел тур и
машгьур сувар чи районэгьлийрини
экономикадинни яшайишдин вири хи-
лера тайин  тир агалкьунар аваз,     па-
кагьан йикъахъ инанмиш яз, сад-садан
гъавурда акьунин ва ислягьвилин гьа-
лара къаршиламишзава.

Чи халкь ва Гьукумат аскеррив де-
риндай гьуьрмет авуналди, абурун
гьакъиндай датIана къайгъударвал
чIугуналди эгечIзава, вучиз лагьайтIа
чи армия халкьдин армия я.

Гьуьрметлу районэгьлияр! За квез и
чIехи сувар муниципальный райондин ад-
министрациядин ва кьилди жуван
тIварунихъай мубаракзава. Къуй дуьньяда
ислягьвал, куь  хизанра бахтлувал хьурай.

                                        Ф.З. АГЬМЕДОВ,
                       «Магьарамдхуьруьн район»
                        муниципальный райондин
                         Администрациядин кьил.

 ГЪВЕЧIИ СУВАР
 ДАССР-дин I00 йис тамам

хьунин рамкайра аваз, Билбил-
къазмайрин хуьре мини- футбол-
дин майдан шад гьалара ачух-
на. Им билбилвияр патал
гъвечIи сувар хьана.

Мярекат тебрикдин гаф раху-
налди райондин Собраниедин
депутат Муслим Рамазанова
ачухна. И шад мярекатдал рахай
«Магьарамдхуьруьн район» МР-

дин  кьилин заместитель Марта
Абдуллаевади, МР- дин адми-
нистрациядин тIварунихъай
билбилвийриз хуьруьн тарихда
гел тазвай и лишанлу вакъиа
тебрикна.

ГьакIни анал рахай Билбил-
къазмайрин хуьруьн админист-
рациядин кьил Низами Шахпа-
зовани агьалийриз и шад
вакъиа мубаракна ва и майдан

ачухуник чпин лайихлу пай кутур
виридаз чухсагъул малумарна.

Тагьиркъазмайрин хуьруьн
яратмишунрин школадин аялри,
«Магарамкент» ансамблди авур
кьуьлери, манидар Билал Эскен-
дерова тамамарай манийри мя-
рекат мадни гурлу авуна.

Райондин культурадин работ-
никри милли алатрал тамамарай
хуш авазрин ван кьилеллаз май-
дан ачухзавай яру лент атIана.

                   А.АЙДЕМИРОВА.

РИКIЕЛАЙ  АЛУДЗАВАЧ

15- февралдиз Афгъанистандай Советрин аскерар
   акъуд хъувурдалай инихъ 32 йис тамам хьанва

Гьар йисуз I5- февралдиз,
Советрин уьлкведин кьушу-
нар Афгъанистандай акъу-
дай йикъаз талукьарнавай
мярекатар чи райондани кьи-
ле тухузва. Им чи халкь, гьа
йикъарин гьерекатра ишти-
ракай аскерар ва абурун
багърияр патал сувар я
лагьайтIани жезва.

Ислен юкъуз,  «Магьа-
рамдхуьруьн район» МР-
дин кьил Фарид Агьмедов,
Афгъанистандин дяведин ве-
теранрихъ ва дяведа телеф
хьайибурун уьмуьрдин юл-
дашрихъ галаз гуьруьшмиш
хьана.

И гуьруьшда Фарид
Загьидиновича, гьа йисара

халкьдал ацалтай четинви-
лерай уьтквемдиз экъечIай,
Ватан хуьник лайихлу пай
кутур аскерриз и югъ муба-
ракна ва цIаярай хтун тавур-
бурун гьуьрмет хуьналди
абурун багърийриз башсагъ-
лугъвал гана.

Акьалтзавай несил ватан-
пересвилин гьиссерал алаз
тербияламишунин кардик
лайихлу пай кутунай вете-
ранриз МР-дин тIварунихъай
чухсагъул малумарна ва
«Афгъанистандин ветеран-
рин Россиядин союз» Дагъ-
устан республикадин обще-
ственный организациядин
медалар шад гьалара вахка-
на.

Аскервилин буржи тама-
мардайла телеф хьайибурун
уьмуьрдин юлдашриз цуьк-
вер ва рикIел аламукьдай
пишкешар гана.

              А. АЙДЕМИРОВА.

   БУРЖИ  КЬИЛИЗ  АКЪУДАЙБУР
1988- ЙИСАН майдиз

советрин кьушунар Аф-
гъанистандай акъуд
хъийиз башламишна. 15-
февралдиз Афгъанистан-
дай Советрин аскерар
акъуд хъувурдалай инихъ
32  йис тамам хьана.
Гьар са йиса чун и уьл-
кведа кьиле фейи, чи
обществода ва дуьнья-
дин майданда чпиз жуь-
реба-жуьре къимет гайи
вакъиайривай яргъаз
акъудзава. Амма чанди-
лайни гъил къачуна чпин
буржи кьилиз акъудай чи
аскеррин игитвал сад-
рани рикIелай алатдач.

Интернациональный буржи
тамамардайла телеф хьай-
ибурун тIварар мармар-
дин плитайра гьатнава,
гьамишалугъ яз рикIера
хуьзва. Абурукай гзаф-
бурун тIварар чпи кIелай
школайриз, куьчейриз
ганва.

Афгъанистанда интерна-
циональный буржи тама-
мардайла къалурай кье-
гьалвилерай вишелай ви-
низ дагъустанвийриз гьа
жергедай яз чи районэгь-
лийризни орденар ва ме-
далар гана, Афгъанистан-
да телеф хьайи чи   ва-
танэгьли Абас Исрафило-

ваз Советрин Союздин
Игит лагьай тIвар гана.

Чи райондин «афгъан-
вийри» 15- февралдин
юкъуз Афгъанистанда ин-
тернациональный буржи
тамамардайла телеф
хьайи чи районэгьлияр
цIелегуьнви Керимхан
Нагдалиеван, бутви Су-
фьян Алиметован, Тагь-
ирхуьруьн къазмайрилай
тир Селим Хизриеван
багърийрихъ галаз са-
нал сурарал фена рагь-
метлубурун экуь къамат
рикIел хкунин митингар
тешкилна.
 Р. МУРАДАЛИЕВ.

ДАССР-дин 100 ЙИСАН ЮБИЛЕЙДИЗ ТАЛУКЬ ЯЗ

 ТАР- цуьквери, адал
алай емишри, гайи   бе-
гьерди, инсан ада халкь
патал авур хъсан
крари гуьзелдиз
къалурда лугьуда.

Гъапцегьви Исми-
хан Къадимов  тIвар
ван авай шаир, пуб-
лицист, Россиядин
писателрин Союздин
член  зегьметдал
рикI алай инсан тир.

Адан яратмишунра
зегьметкешдин об-
разди кьетIен чка
кьазва. Вичин тIвар
хейлин чкайра маш-
гьур хьайила, Исми-
хан Къадимов  халкь-
дивай къерех хьанач, мад-
ни адаз мукьва хьана. Ам
халкьдин мецин эсерар
кIватIунал, шииратдин
адетар ахтармишунал маш-
гьур жезвай кас тир.

Исмихан Къадимова
лезги халкьдин эпосдин
игит Шарвилидикай кхьен-
вай поэмадихъ галаз зун
мукьвал   таниш   хьана.
Поэмадин игитди гзаф
кьадар чапхунчийрихъ
галаз женг чIугвазва,
хайи халкь, Ватан хуьз-
ва.

Вичин шиирра Исмихан
Къадимова Ватандихъ авай

СА ШАИРДИН ГЕЛЕВАЗ
кIанивал  виридалайни гужлу
къуват тирди ачухарна.
Гьайиф хьи зун адан ярат-

мишунрихъ галаз  лап геж
таниш хьана.

За абур кIелайла зун
гьейран хьана. Адан шиир-
рин метлеблувал, таъсир-
лувал къенин юкъузни къу-
ватда ама.

87- яшда аваз чаз вири-
даз  гьуьрметлу Исмихан
Къадимов рагьметдиз фена.

Эхиратдин кIвал къени
хьуй вичин, сурал гьамиша
нур алаз хьурай. Хуьруьн-
вийрин, районэгьлийрин
рикIера даим амукьда.

            ЖАННА.

   Заз акI жеда, экуьн ярар, нур алаз,
   Инай хьтин гьич санайни таквар хьиз.
   Лезги чилин тIебиат и дуьньядин
   Няметрилай артух ширин ахвар хьиз
   Шараг галай девеяр хьиз, цифер къвез
   Серинар гуз, аруш жезва рагара.
   Къибледихъай  чими гар къвез, алчудриз,
   БашкIулар хьиз гваз къекъвезва цавара.
   Яйлахра векь фараш жеда гатфарин,
   Гьар тепедкай булахрин сес гваз къведа
   Пешер зурзаз, цуькверин  хуш рангарин
   Гуьрчегвилин  гуьзел нехиш тваз къведа.

  «Зи салам                            ва яру кьушундин патай чухсагъул кьабула!»
Вучиз Сталина Муф-

тийдиз чухсагъул ма-
лумарна?

1942-ЙИСАН май. Немсе-
рин чапхунчийрин йигин-
диз виликди фин чIехи
четинвилер ацалтна акъ-
вазариз алакьна. Им
СССР-дин вири халкьарин
къуватар ва къаст, Яру
кьушундин аскеррин ге-
гьенш къатарин игитвал
санал кIватIна хьайи  не-
тижа я.

Вири дуьньядиз ашка-
ра хьайивал, Гитлера
тестикь авунвай йигин
дяведин план кьиле фе-
нач. Икьван чIавалди
магълубвал чин тийизвай
немсерин дяведин машин,
зурба телефвилер хьана,
Советрин Союздин меркез-
дилай кьулухъ чIугун
мажбур хьана. Ам дяве-
дин чIехи пай аналитик-
ри фикирзавайдалай гзаф
кьадар къуватлу хьана.

Амма немсерин кьушу-
нар Москвадилай 100 ки-
лометрдин яргъа гьеле
акъвазна амай. Вилик
дяведин яргъал йисар
кумай ва гьеле ам гьикI
куьтягь жедатIа чизва-
чир.

Уьлкве патал гьа и
четин вахтунда, Уфада
мусурманрин Кьилин
руьгьдин идарадин съезд
кIватI жезва. Анал Муф-
тий Абдурагьман Расуле-
ва Ватан фашистрин зу-
лумдикай азад авун па-
тал женг чIугвадайвал
уьлкведин мусурманриз
ватанпересвилин эвер
гана: 5

ам                            ва яру кьушундин патай чухсагъул кьабула!»
«Гьуьрметлу мусурман

стхаяр! Аллагь Тааладин
ва Адан Пайгъамбар,
чIехи Мугьаммадан гафари
квез эвер гузва. ЧIехи
Ватан, вири инсаният ва
мусурманрин алем фаши-
стрин зулумдикай азад
авун патал дя-
ведин майданра
къуватар гьай-
иф татана женг
чIугвадайвал.

Далу пата
амукьай итимар-
ни дишегьлияр,
ажузвал ва
кичIевилин къа-
лабулух къалур-
мир, агалкьун-
ралди дяве ту-
хун ва агьалий-
рин яшайиш таъ-
мин авун патал вири ла-
зим затIар гьазурдайвал
жуван вири къуватар
эциг.

Фашистрин Германия-
диз ва адан гъилибан-
риз акси тир гьа и Ва-
тандин пак дяведа, жу-
ван гьахъвал субутар-
на, вири дуьньядиз жу-
ван Ватандиз вафалувал
къалура, Яру кьушун
гъалиб хьун патал
мискIинра дуьаяр ая.
Чна Советрин Союзда
яшамиш жезвай Исламдин
алимри ва диндин къул-
лугъчийри, вири мусур-
манриз эвер гузва кIани
Ватан ва мусурман алем
Германиядин фашистри-
кай садвилелди хуьн па-
тал».

Муфтийдин эвер гун
гзаф чIалариз таржума

авуна, газетра чапна,
мискIинра вяз ийидай вах-
тунда кIелна.

Малуматдай аквазвай-
вал, фашистрин Германи-
ядиз акси тир Ватандин
дяведиз муфтийди «пакди»
лагьанва, гьа идалди дин-
дин фикирдалдини адан

кьетIен тегьер къейд аву-
на.

Мусурманрини и эвер-
диз жаваб гана. Ватандин
чIехи дяведин женгера виш
агъзурралди мусурманри
иштиракна, кьушун вири
лазим затIаралди таъми-
нариз далу пата зегьмет
чIугуна.

Абдурагьман Расулева
вичи танкарин десте гьа-
зурун патал 50 000 манат
гана ва вири мусурманриз
вичелай чешне къачуниз
эвер гана. Гьа и кардай
Иосиф Сталина вичи адаз
чухсагъул малумарна. Адан
«Мусурманрин руьгьдин
Кьилин идарадин Муфтий
Абдурагьман Расулеваз»
телеграмма 1943- йисан
30- мартдин «Известия»
газетда чапнай.

Ватандин ЧIехи дяведа

чи уьлкведин гъалибвал
СССР-дин вири халкьарин
акьулдиз текъвер хьтин
къуватар ва къаст санал
кIватIуналди, чIехи
зегьмет ва зурба телеф-
вилер аваз арадал ата-
на.

Фашистрал гъалибвал
къачунин кар-
да виликамаз
тайин авур ва-
жиблу ва кар
алайди Росси-
ядин вири хал-
кьар сад хьун
ва чапхунчий-
риз акси яз
абуру санал
тухвай женг
хьана. Гьа и
гъалибвилик
Советрин Союз-
дин мусурман-

рин жемятдини чпивай
жедай пай кутуна.

Мусурманрин ватанпе-
ресвал акурла, гьукумат-
ди са жуьреда мусурман-
рихъ галаз чпин рафтар-
вал дегишарна.     Гуь-
гъуьнлай гьаж тамамар-
дай ихтиярни гана ва
СССР-да сифте яз зиярат-
диз физвайбурун десте-
дин кьиле Накъшубанди
тIарикъатдин чIехи шейх
Зайнула-шарифи Расулеван
хва, муфтий Абдурагьман
Расулев авай.

Абдурагьман Расулев
1950- йисан июлдин вац-
ра и дуьньядай фена. Ам
Уфада авай кьилин
мискIиндин гьаятда ку-
чуднава.

      «Ас-салам»
      газетдай.

ВНИМАНИЕ! С 1 марта Россельхознадзор заблокирует доступ
к ФГИС «ВетИС» для пользователей, не указавших номер телефона и СНИЛС
УПРАВЛЕНИЕ Россель-

хознадзора по Республи-
ке Дагестан информирует
о том, что с 1 марта
вступают в силу допол-
нительные меры защиты ин-
формации ВетИС и компо-
нента Меркурий.

В этой связи Управле-
ние напоминает о необ-
ходимости указания пол-
ных регистрационных дан-
ных для лиц, имеющих до-
ступ к ВетИС (мобильный
телефон и СНИЛС).

Ранее уже упоминалось,
что в целях информаци-
онной безопасности уча-
стники рынка должны ука-
зать свой СНИЛС и номер
мобильного телефона для
осуществления двухэтап-
ной аутентификации при
входе в систему, чтобы
сохранить доступ к сво-
ему аккаунту.

Однако при недавней
проверке выяснилось, что
всего лишь 2% из общего
числа пользователей при-
слушались к этой реко-

мендации. Сложившаяся си-
туация благоприятна для
мошенников, которые
пользуются этой уязвимос-
тью, тем самым нанося
ущерб многим добросовест-
ным участникам рынка.

В ближайшее время в Ве-
тИС будут введены следую-
щие требования, касающие-
ся паролей для входа в си-
стему:

Изменится минимальная
длина пароля – от 8 сим-
волов и больше.

Станет необходимым на-
личие в пароле строчных,
заглавных букв и цифр.

Появится срок действия
пароля – 180 дней, после чего
его обязательно потребует-
ся сменить на новый, кото-
рый ранее ещё не использо-
вался. Соответствующее уве-
домление появится в личном
кабинете за 14 дней до за-
вершения срока действия.
Если ничего не предприни-
мать, доступ будет забло-
кирован, пока вы не произ-
ведёте смену пароля.

Пока что изменения
коснутся только компо-
нента «Веста», но в ско-
ром времени, вероятно,
будут применены и к ос-
тальным.

Кроме того, с сегод-
няшнего дня пользовате-
ли получат возможность
не только подключать
новые способы аутенти-
фикации и входа в сис-
тему, но и отключать те,
которые они не будут ис-
пользовать.

Например, если для ав-
торизации в ГИС человек
использует вход через
ЕСИА, он может заблоки-
ровать все прочие спо-
собы аутентификации.

Также начата работа по
внедрению возможности
регистрации в ВетИС че-
рез Госуслуги.

По всем интересующим
вопросам обращаться по
телефону: 67-58-20 (Уп-
равление Россельхознад-
зора по РД)

                                                  ОБЪЯВЛЕНИЕ

                                   17.02.2021г.                                                                  г. Махачкала.

            Сотрудники газовых служб Магарамкентского района проводят инвентаризацию
                                                   газифицированного жилищного фонда
В рамках проведения мероприятий по сокраще-

нию потерь газа при реализации газа в Магарам-
кентском районе, а также  в целях исполнения тре-
бований Правил поставки газа для обеспечения ком-
мунально-бытовых нужд граждан, утвержденных По-
становлением Правительства № 549 от 21.07.2008г.
в части организации договорной компании, сотруд-
никами территориального участка ООО «Газпром
межрегионгаз Махачкала» проводится комплексная
(сплошная) инвентаризация газифицированного жи-
лищного фонда.

Организован обход домовладений потребителей
газа в Магарамкентском районе, для проведения
инвентаризации параметров газопотребления по-
требителей газа, сбора контактных данных соб-

ственников (нанимателей) жилых помещений, сбо-
ра адресных данных помещений и заключения дого-
воров на поставку газа.

В этой связи руководство территориального уча-
стка  ООО «Газпром межрегионгаз Махачкала» Ма-
гарамкентского района обращается к жителям рай-
она с просьбой обеспечивать доступ контролеров
газового хозяйства для проведения инвентаризации,
а также напоминает о необходимости предоставлять
требуемые для оформления договоров на поставку
газа документы (паспорт собственника, СНИЛС или
ИНН).

По всем вопросам обращаться в территориаль-
ный участок по номеру 8-903-477-62-47.

ИСЛЕН юкъуз, вири халкь-
арин аскеррин югъ тир I5-
февралдиз талукьарна Со-
ветск хуьре столдал къугъ-
вазвай теннисдай райондин

 ТЕННИСДАЙ ТУРНИР
турнир кьиле фена. Гьеле ви-
ликумаз хабар гайивал, тур-
нирда яшдилай аслу тушиз,
ашкъи авай гьар са касдиз
иштиракдай ихтияр авай.

Иниз килигна, турнирдиз
къунши хуьрерайни ишти-
ракчияр атанвай.

Къизгъиндиз кьиле фейи
турнирдин акъажунра Эду-
ард Юлчиев гъалиб хьана.
2 ва 3- чкаяр кемран Шах-
гьуьсейновазни Самир
Эфендиеваз хьана. Гъа-
либчийриз «Магьарамдхуь-
руьн район» МР- дин физи-
ческий культурадин ва

спортдин отделдин грамотаяр
ва пулдин пишкешар гана. Тур-
нир тешкиллувилелди тухуник
вичин лайихлу пай кутур Лео-
нард Гьасановаз МР- дин от-
делдин тIварунихъай    чух-
сагъул  малумарна.


